
Urden da chasa 

Sa basond sin l'urden da scola (BR 425.11 / stadi 01-07-2008) ha la conferenza da scolasts dals 
11 da matg 2011 approvà quest urden da chasa.  

1. Disposiziuns generalas  

Quest urden da chasa vala per tut las localitads e per tut ils implants da la Scola chantunala 
grischuna. Ella sa basa sin l'urden da scola. 
 
Per il diever da l'aula, da la medioteca, da la mensa, da stanzas spezialas, sco er dals implants da 
sport valan ultra da quai spezials reglaments da diever.  

En cas da cuntravenziuns ston ins pledentar directamain ils auturs. Mesiras disciplinaras seguan 
tenor la grevezza dal surpassament entras il scolast/la scolasta, ils collavuraturs ni la direcziun da 
la scola.  

2. Diever da las stanzas e da material  

Ils bajetgs da scola èn averts da glindesdi a venderdi da las 07.00 – 18.00 uras. Igl è pussaivel da 
duvrar ils plazs da lavur enfin las 19.00 uras. Per il diever da las localitads ordaifer quest urari 
dovran ils scolars ina permissiun speziala.  

Il mobigliar, las apparaturas e las localitads èn da tractar cun attenziun. Donns e mancanzas ston 
ins annunziar immediat al scolast ni alla persuna responsabla per la stanza. Per donns 
chaschunads per intenziun u per neglegientscha èn responsabels ils auturs.  

Ils ascensurs èn reservads per ils scolasts e las scolastas ed ils emploiads. Excepziuns per 
scolaras e scolars vegnan concedids dal post da logistica.  

3. Cumportament durant l'instrucziun  

L'instrucziun cumenza e finescha punctualmain. Scolar(a)s e scolast(a)s arrivan punctualmain e 
cun tut il material necessari. Els cumparan en vestgadira adattada a la situaziun d'instrucziun 
respectiva.  

La communicaziun durant l'instrucziun succeda mintgamai en il linguatg da standard respectiv.  
En il gimnasi inferiur pon valair anc ulteriuras prescripziuns.  

4. Cumportament en la chasa da scola e sin l'areal da scola  

En ils sulers ed en las stanzas, ma er en l'areal extern ston ins evitar tut quai che pudess disturbar 
l'instrucziun, periclitar ils concarstgauns u donnegiar ils indrizs e bajetgs.  

5. Urden en las stanzas e sin l'areal  

Tut ils utilisaders e tut las utilisadras procuran per la netezza e l'urden sin l'entir areal da scola.  
Per l'urden en las singulas stanzas èn responsabels las singulas classas e lur scolast(a)s. 
Igl è permess da mangiar en ils sulers. Il rument sto vegnir dismess sco ch'i tutga.  

Igl è scumandà da mangiar en las stanzas da scola, en las stanzas da computer ed en las stanzas 
da gruppa. En las stanzas da computer ed en la medioteca èsi ultra da quai scumandà da baiver. 
Igl è pussaivel da permetter excepziuns.  

La rauba e vestgadira persunala vegn deponida uschia ch'ella n'impedescha nagin. Obejcts da 
valita duain ins deponer cun precauziun. La scola na surprenda nagina responsabladad en cas 
d'enguladitschs.  

Objects chattads vegnan surdads al pedel reponsabel da l'implant respectiv. Lez depona els ed ins 
po puspè retrair ils objects tar el entaifer dus mais.  

6. Affischas e reclama  

Per affischas e reclamas stattan a disposiziun als scolars tavlas da publicaziun. Talas publicaziuns 
ston esser dotadas cun il bul dal secretariat da la scola. Per tavlas da publicaziun spezialas 
(facultads, uniuns da la scola) disponan las persunas responsablas il diever da quellas.  

Per reparter stampats u reclamas dovri la permissiun da la direcziun da la scola.  

7. Meds da communicaziun electronica  

Duvrar meds da communicaziun electronics per il diever che na stat betg en connex cun 
l'instrucziun è scumandà.  

Registraziuns zuppadas da maletgs e videos, sco er sequenzas da video registrads cun telefonins, 
cameras da fotografia e da video èn scumandads sin il campus da la Scola chantunala.  

La publicaziun da registraziuns da telefon, maletgs e videos fatgas cun tut las specias da mediums 
na dastg'ins betg publitgar cunter la veglia da la persuna pertutgada. La dignitad da la persuna da 
las scolastas e dals scolasts, dals collavuraturas e da las collavuraturs e da las scolaras e dals 
scolars na dastga betg vegnir violada.  

Scolars e scolaras dastgan purtar cun sai l'agen notebook u tablet per il diever durant l'instrucziun, 
sche scolasts e scolastas dal rom correspundent dattan lur consentiment. Il diever è voluntar. Ils 
scolars e las scolaras na dastgan betg venir obligads da manar lur agen computer en scola. 
 
Ils scolars e las scolaras utiliseschan lur apparats durant l'instrucziun sulettamain per schliar las 
incumbensas ch`èn vegnidas dadas entras la persuna d'instrucziun spezialisada. 
 
Ils apparats duessan vegnir duvrads surtut per crear notizias persunalas, per lavurar cun ebooks u 
cun auters documents u per far retschertgas cun cuntegns davar il rom. Igl è la responsabladad 
dals scolars e da las scolaras da procurar documents digitals (acquist dad ebooks u scans dals 
documents distribuids da la persuna d'instrucziun.) 
 
Las persunas d'instrucziun n'èn betg obligads da metter a disposiziun lur documents en furma 
digitala. Ultra da quai na porscha la scola nagin support tecnic u tematic per apparats da scolars e 
da scolaras. 
 
Ils scolars e las scolaras respectan las prescripziuns da mintga persuna d'instrucziun. Instrucziuns 
sco "Stizzar u serrar l'apperat" u "Stizzar u metter da la vart l'iPad" ston vegnir resguardads. 
L'emprender senza tecnica resta anc adina ina metoda centrala. 

Il diever dad apparats digitals è generalmain scumandà per examens u per autras prestaziuns 
valitadas. La persuna d'instrucziun spezialisada dastga dentant lubir excepziuns (p.ex. per IS-
Test), che valan lura per tut ils scolars e tut las scolaras da la classa. 

8. Alcohol, fimar, drogas  

Il consum d'alcohol è scumandà sin l'entir areal da scola. A chaschun d'arranschaments spezials 
po la direcziun da la scola permetter excepziuns.  

Igl è permess da fimar be en ils secturs marcads da l'areal da scola e quai pir a partir dal 16avel 
onn da naschientscha.  

Il possess, il commerzi ed il consum da drogas è scumandà sin l'entir areal da scola.  

9. Parcadis e traffic  

Veiculs motorisads e velos èn da deponer exclusivamain sin ils parcadis previds per quest intent. 
Igl è scumandà da duvrar skates e boards en las chasas da scola.  

ð En cas da cuntravenziuns cunter l'urden da chasa vegnan instradadas mesiras disciplinaras a  
        basa da l'urden da scola da la Scola chantunala.  

 

 

Cuira, 11 da matg 2011 / La direcziun da la scola Scg 
 
Cumplettà entra la direcziun da la scola Scg cun il paragraf 7 ils 31 d'avust 2020 

 


